
  శ్రీ రా మా య ణ ము





యాలంబులో దంతి - నదలించి తరుము

వేఁటకాఁడునుబోలి - వేఁటాడి రాము

గీఁటడగింతు సు -  గ్రీవాదు లలిగి     1130

వచ్చిన రానిమ్ము - వననిధి దాఁటి 

యిచ్చోటి కామీఁద - సేఱిఁగెడుఁగాక ! 

ధనదు పుష్పకము నా - తని చేతి లంక

నని గెల్చి సాధించి - యమరేంద్రుఁ ద్రోలి

యమవరుణాదుల - నాహవకేళిఁ

దెమలంగఁ దరిమి య - తిప్రతాపమున

రాజిల్లు నాతోడ - రాముఁడు వచ్చి 

యాజిసేయునటన్న - హాస్యంబుగాదె?” 

అని బీరములు వల్కు - నసురనాయకునిఁ

గనుఁగొని మునుకుంభ - కర్ణుండు వలుకు  1140

మాటలు విని తన - మది నోర్వలేక 

చాటువుగా విభీ - షణుఁ డిట్టులనియె..


    -: విభీషణుఁడు రావణునితోఁ బలికిన హితోక్తులు :- 


" హేమాభ గాత్రం బ - హీన భోగంబు 

కోమలతరకరాం - గుళులైదు తలలు

మదిలోని క్రోధసా - మగ్రివిషంబు

కొదలేని చిఱునవ్వు - కోఱలుగాఁగఁ 

పఱుఁగు జానకిపేరి - పాము నేరీతి

వెఱపు నెమ్మదినిఁ బో - విడిచి పట్టితివి ! 

కపులచే మనదు లం - కాపురిలోన 

విపరీత కార్యముల్ - వెలయక మునుపె 1150

